ЌОНУНИ ЉУМЊУРИИ ТОЉИКИСТОН


                             Дар бораи бањисобгирии муњосибї ва њисоботи молиявї 
                                                               (АМОЉТ, с.2011, №3, м.169)
Ќонуни мазкур асосњои ташкилию њуќуќї, принсипњо ва ќоидањои пешбурди бањисобгирии муњосибї ва тартиб додани њисоботи молиявиро  дар Љумњурии Тољикистон муќаррар карда, муносибатњои ин соњаро танзим менамояд. 

БОБИ 1. 

МУЌАРРАРОТИ УМУМЇ

Моддаи 1. Маќсади Ќонуни мазкур 

Маќсади Ќонуни мазкур аз таъмини сиёсати ягонаи бањисобгирии муњосибї ва њисоботи молиявї, пешбурди бањисобгирии молу мулк, дороињо, ўњдадорињо ва тартиб додани иттилооти муќоисавї ва сањењ вобаста ба амалиёти хољагидорие мебошад, ки маќомоти давлатї, корхонањо, муассисањо ва дигар ташкилотњо (минбаъд – ташкилотњо) барои истифодабарандагон пешнињод менамоянд.

 Моддаи 2. Мафњумњои асосии Ќонуни мазкур

Дар Ќонуни мазкур мафњумњои асосии зерин истифода мешаванд:

- бањисобгирии  муњосибї - низоми ягонаи љамъоварї, баќайдгирї, љамъбасти иттилоот дар бораи молу мулк, дороињо, ўњдадорињо ва сармояи ташкилот, ки аз рўи шаклњои муќарраршуда тартиб дода шудаанд;

- њисоби таркибї – бањисобгирии маълумоти љамъбастии бањисобгирии муњосибї дар бораи намудњои молу мулк, дороињо, ўњдадорињо ва амалиёти хољагидорї аз рўи нишонањои муайяни иќтисодї, ки дар њисоби таркибии бањисобгирии муњосибї нишон дода мешаванд;

 - њисоби тањлилї – бањисобгирие, ки дар њисобњои тањлилии  бањисобгирии муњосибї бо гурўњбандии маълумоти муфассал оид ба молу мулк, дороињо, ўњдадорињо ва муомилоти дохилихољагии њар кадом  њисоби таркибї дарљ гардидаанд;

- наќшаи њисобњои бањисобгирии муњосибї – номгўи ба низом даровардашудаи њисобњои таркибии бањисобгирии муњосибї;

- ташкилоти  муњосибї – шахси њуќуќие, ки хизматрасониро дар соњаи бањисобгирии муњосибї пешнињод намуда, аъзои ташкилоти касбии муњосибон мебошад ва дар басти вазифањои худ на камтар аз ду муњосиби касбї дорад;

- муњосиби касбї – шахси воќеие, ки ихтисос ва сертификати муњосиби касбї дорад;

- сирри муњосибї – иттилооти дорои сирри тиљоратие, ки дар њуљљатњои аввалияи бањисобгирии муњосибї ва фењристи баќайдгирии муњосибї дарљ гардидааст;                                                        

 - њуљљатњои муњосибї - њуљљатњои аввалияи бањисобгирии муњосибї, сиёсати бањисобгирї, наќшаи њисобњо, њисоботи молиявї, шартномањо ва њуљљатњои дигари марбути бањисобгирии муњосибї ва тартиб додани њисоботи молиявии ташкилотњо;

- ташкилоти касбии муњосибон – ташкилоти ѓайритиљоратии аккредитатсияшудаи иттињодияи муњосибон ва (ё) аудиторон, ташкилоти муњосибї ё аудиторї;          

- аккредитатсия – њуќуќи эътирофшудаи ташкилоти касбии муњосибон, ки дар шакли муќаррарнамудаи  маќоми ваколатдори давлатї шањодатнома дорад;            

– субъектњои дорои манфиати умум – ташкилотњои ањамияти калони  љамъиятидошта, ки меъёрњои муайян намудани ањамияти онњоро Њукумати Љумњурии Тољикистон муќаррар менамояд;

- њисоботи молиявї – маљмўи маълумоте, ки њолат ва натиљаи фаъолияти молиявии ташкилотњоро дар асоси нишондодњои бањисобгирии муњосибї тибќи стандартњои байналмилалї ё миллї дар бар мегирад;             

- фењристи бањисобгирии муњосибї - тартиби љамъоварї, љамъбасткунї ва мураттабсозии иттилооте, ки дар њуљљатњои бањисобгирии аввалия ва мављуда барои инъикос кардан дар низоми бањисобгирии муњосибї ва њисоботи молиявї ќабул гардидаанд;

- њуљљатњои аввалияи бањисобгирї – њуљљатњои шањодатдињандаи  амалиёт ё рўйдодњои ба анљомрасида ё њуќуќи ба анљом расонидани он дар њомилњои коѓазї ва электронї, ки дар асоси онњо бањисобгирии муњосибї сурат мегирад;

- сертификати муњосиби касбї (минбаъд - сертификат) – њуљљате, ки  дараљаи тахассуси касбии муњосибро тасдиќ мекунад;

- амалиёти хољагидорї – муомила, рўйдод, шарт ва амалиёте, ки ба њолати молиявии ташкилот, натиљаи фаъолияти молиявии он ё муомилоти маблаѓ таъсир расонида метавонад;

- сиёсати бањисобгирї – принсипњои даќиќе, ки дар асоси њуљљатњои тасдиќнамудаи роњбарияти ташкилот, маљмўи ќоидањо, усулњо ва тартиби пешбурди бањисобгирии муњосибї ва тартиб додани њисоботи молиявиро тибќи стандартњои байналмилалї ва ё миллї муайян менамояд;

- стандартњои байналмилалї – стандартњо ва тафсирњое, ки Фонди стандартњои байналмилалии њисоботи молиявї ба нашр расонида, маќоми ваколатдори давлатї барои истифода тасдиќ намудааст;

- стандартњои миллї – њуљљатњои меъёрии њуќуќии танзимкунандаи бањисобгирии муњосибї ва тартиб додани  њисоботи молиявї, ки маќоми ваколатдори давлатї тасдиќ намудааст;

- мањфуздоранда – манбаи  электронии маълумоти њисоботи молиявї дар маќоми ваколатдори давлатї, ки барои истифодабарандагон дастрас мебошад;

- дороињо - захирањое, ки дар натиљаи амалиёти пешин тањти назорати шахсони воќеї ва њуќуќї ќарор дошта, гирифтани нафъи иќтисодї аз онњо дар назар аст;

- ўњдадорињои муњосибї - ўњдадорињои шахсони воќеї ва њуќуќие, ки аз амалиёти пешин ба вуљуд омада, дар натиљаи танзими он захираи дороињои нафъи иќтисодї хориљ мешаванд;

 - сармоя  – њиссаи дороињои шахсони воќеї ва њуќуќие, ки пас аз тарњ кардани маблаѓи њамаи ўњдадорињо боќї мондааст;

- даромад – афзоиши манфиати иќтисодии давраи њисоботї дар шакли воридшавї ё зиёдшавии дороињо ё худ камшавии ўњдадорињо, ки сармояи сањомии бо њиссагузорињои соњибмулкон вобастаро афзун мегардонад;

- харољот – камшавии манфиати иќтисодї дар давраи њисоботї дар шакли хориљшавї ё камшавии дороињо ё худ зиёдшавии ўњдадорињо, ки ба камшавии сармояи сањомии бо њиссагузорињои соњибмулкон новобаста оварда мерасонад;

- маќоми ваколатдори давлатї – маќоми марказии њокимияти иљроия, ки фаъолияти соњаи бањисобгирии муњосибї ва њисоботи молиявиро ба танзим медарорад.

Моддаи 3. Ќонунгузории Љумњурии Тољикистон дар бораи бањисобгирии  муњосибї ва њисоботи молиявї
Ќонунгузории Љумњурии Тољикистон дар бораи бањисобгирии муњосибї ва њисоботи молиявї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон, инчунин санадњои  њуќуќии байналмилалие, ки Тољикистон онњоро эътироф кардааст, иборат мебошад.

Моддаи 4. Доираи амали  Ќонуни мазкур  

1. Ќонуни мазкур нисбати њамаи ташкилотњо, сарфи назар аз шаклњои ташкилию њуќуќиашон, инчунин нисбати ташкилотњои хориљї, ки дар Љумњурии Тољикистон фаъолият менамоянд татбиќ мегардад, агар  санадњои њуќуќии байналмилалие, ки Тољикистон онњоро эътироф кардааст, тартиби дигареро пешбинї накарда бошанд.

2. Соњибкорони инфиродї, ки бе таъсиси шахси њуќуќї ба фаъолияти соњибкорї машѓуланд, пешбурди њисоби даромад ва харољотро бо тартиби муќаррарнамудаи ќонунгузории андози Љумњурии Тољикистон амалї менамоянд.

БОБИ 2. 

ВАЗИФАЊО ВА НИЗОМИ  БАЊИСОБГИРИИ МУЊОСИБЇ ВА  ЊИСОБОТИ МОЛИЯВЇ

Моддаи 5. Вазифањои  бањисобгирии муњосибї ва њисоботи молиявї 
Вазифањои асосии бањисобгирии муњосибї ва њисоботи молиявї  таъмин намудани шахсони манфиатдор бо иттилооти пурра ва даќиќ оид ба њолати молиявї, натиљаи фаъолият ва таѓйироти вазъи молиявии ташкилотњо  мебошад.

Моддаи 6. Низоми бањисобгирии муњосибї
1. Низоми бањисобгирии муњосибї низоми батанзимдарорї, баќайдгирї ва љамъбасти иттилоот оид ба амалиёт ва рўйдодњои  ташкилотњо мебошад, ки ќонунгузории Љумњурии Тољикистон муќаррар намудааст.

2. Амалиёт ва рўйдодњои дар низоми бањисобгирии муњосибї инъикосёфта, дар асоси талаботи зерин амалї карда мешаванд:

- навиштаљоти комилан мувофиќи муњосибї бо њуљљатњои аслии аввалия ва инъикоси њамаи амалиёту рўйдодњо  дар навиштаљоти муњосибї;

- баќайдгирии муттасил  ва сариваќтии амалиёту рўйдодњо;

- мутобиќсозии њисоби таркибї бо њисоби тањлилї ба санаи якуми њар моњ.

3. Амалиёт ва рўйдодњо дар њисобњои таркибї бо усули сабти дутарафа дар асоси наќшаи  њисоби бањисобгирии муњосибии ташкилотњо мутобиќ ба талаботе, ки маќоми ваколатдори давлатї муќаррар намудааст, инъикос карда мешаванд.

Моддаи 7. Принсипњо ва тавсифи сифатњои асосии  бањисобгирии муњосибї ва  њисоботи молиявї
1. Принсипњои бањисобгирии муњосибї ва тартиб додани њисоботи молиявї  муттасил  њисоб кардан ва ба њисоб гирифтан  мебошад.

2. Асоси тавсифи сифатии њисоботи молиявї возењ, бамаврид, боэътимод ва  муќоисашаванда будан аст.

Моддаи 8. Салоњияти маќоми ваколатдори давлатї дар  соњаи бањисобгирии муњосибї ва њисоботи молиявї 
1. Маќоми ваколатдори давлатї дар соњаи бањисобгирии муњосибї ва  њисоботи  молиявї Вазорати молияи Љумњурии Тољикистон мебошад.

2. Маќоми ваколатдори давлатї салоњиятњои зеринро дорад:

 - сиёсати давлатиро дар соњаи бањисобгирии муњосибї ва њисоботи  молиявї татбиќ менамояд, роњбарии умумии методологиро ба зимма дорад ва аккредитатсияи ташкилотњои касбии муњосибонро мегузаронад; 

 - Шўрои машваратиро њамчун маќоми экспертї дар соњаи бањисобгирии муњосибї ва њисоботи молиявї таъсис дода, дар мувофиќа бо Бонки миллии Тољикистон Низомнома ва њайати шахсии онро тасдиќ менамояд;

 - дар асоси барномањои байналмилалї ба номзадњо сертификати муњосиби касбї ва ба ташкилотњо бошад, сертификати барномаи электронии бањисобгирии муњосибиро тибќи ќонунгузории Љумњурии Тољикистон медињад. Тартиби додани сертификат ва шартњои сертификатсияи муњосибони касбї, барномаи электронии  бањисобгирии муњосибї, инчунин мўњлати эътибор пайдо кардан ва беэътибор донистани онњоро муайян менамояд;

- њуљљатњои меъёрї оид ба масъалањои танзими бањисобгирии  муњосибї ва њисоботи молиявиро дар мувофиќа бо маќоми ваколатдори давлатї дар соњаи омор ќабул менамояд, ки иљрои онњо барои њамаи ташкилотњои дар Љумњурии Тољикистон амалкунанда њатмї мебошад;

- ба њамаи шахсони манфиатдор, аз љумла ба ањолї маълумотеро, ки дар мањфузгоњ мављуд аст, пешнињод  менамояд;

- салоњиятњои дигари бо ќонунгузории Љумњурии Тољикистон пешбинишударо иљро менамояд.

Моддаи 9. Ташкили бањисобгирии муњосибї ва  њисоботи молиявї 

1. Шахсони воќеї ва њуќуќї барои ташкили бањисобгирии муњосибї ва  њисоботи молиявї оид ба риояи талаботи санадњои меъёрии њуќуќии Љумњурии Тољикистон дар мавриди иљрои амалиёти хољагидорї масъул мебошанд.

2. Роњбарони ташкилотњо вобаста ба њаљми кори бањисобгирї вазифадоранд:

- хизматрасонии муњосибиро њамчун сохтори таркибї, ки ба он сармуњосиб (муњосиб) роњбарї мекунад, таъсис дињанд;

- дар басти вазифањо вазифаи  муњосибро љорї намоянд;

- дар асоси шартнома бањисобгирии муњосибї ва тартиб додани њисоботи молиявиро  ба муњосиботи марказї, ташкилоти муњосибї ё ба муњосиби касбї супоранд;

- бањисобгирии муњосибиро њангоми зарурат шахсан ба зимма гиранд. 

3. Сиёсати бањисобгирї  принсипњои мушаххас, низомнома, ќоидањо ва таљрибаи андўхтаи ташкилотњоро љињати бањисобгирии муњосибї ва тартиб додани њисоботи молиявї тибќи ќонунгузории Љумњурии Тољикистон,  стандартњои байналмилалї, миллї ва наќшањои њисоби бањисобгирии муњосибї вобаста ба талабот ва хусусиятњои фаъолияташон дар бар  мегирад.

4. Сиёсати бањисобгирии ташкилот бо ќарори роњбари аввали ташкилот ё шахси масъули њолати бањисобгирии муњосибї тасдиќ карда мешавад. 

5. Њамзамон инњо тасдиќ карда мешаванд:

- наќшаи кории њисобњои бањисобгирии муњосибї;

- шаклњои њуљљатњои аввалияи бањисобгирї барои барасмиятдарории амалиёти хољагидорї ва  њисоботи дохилии муњосибї;

- тартиби гузаронидани барўйхатгирї ва усулњои нархгузории молу мулк, дороињо ва ўњдадорињо;

- тартиби гардиши њуљљатњо ва коркарди иттилооти бањисобгирї;

- тартиби назорати амалиёти хољагидорї ва инчунин дигар ќарорњои барои ташкили бањисобгирии муњосибї зарур.

6. Сиёсати  бањисобгирї дар  ташкилот ба таври мунтазам њар сол  татбиќ карда мешавад. Сиёсати бањисобгирї метавонад дар њолатњои таѓйир ёфтани ќонунгузории Љумњурии Тољикистон ё санадњои меъёрии маќомоте, ки бањисобгирии муњосибиро ба танзим медароранд, аз љониби ташкилот тањия гардидани тартиби нави бањисобгирии муњосибї ё дар њолати куллан таѓйир ёфтани шароити фаъолияти онњо таѓйир ёбад.

Моддаи 10. Талаботи асосї љињати бањисобгирии муњосибї ва тартиб додани њисоботи молиявї
1. Бањисобгирии муњосибии молу мулк, дороињо, ўњдадорињо ва амалиёти хољагидории ташкилотњо бо пули миллии Љумњурии Тољикистон сурат мегирад.

2. Молу мулк, дороињо ва ўњдадорињое, ки моликияти ташкилот ба њисоб мераванд, аз молу мулки шахсони дигари њуќуќии њайати ин ташкилот алоњида ба њисоб гирифта мешаванд.

3. Бањисобгирии муњосибиро ташкилот ба таври доимї аз лањзаи ба сифати шахси њуќуќї ба ќайд гирифта шуданаш амалї менамояд.

4. Ташкилот бањисобгирии муњосибии молу мулк, дороињо,  ўњдадорињо ва амалиёти хољагидориро бо усули сабти дутарафаи ба њам алоќаманди њисобњои бањисобгирии муњосибї амалї менамояд.

5. Маълумоти бањисобгирии тањлилї ба муомилот ва баќияи њисобњои бањисобгирии таркибї мувофиќат менамояд.

6. Тамоми амалиёти хољагидорї ва натиљањои барўйхатгирї бе истисно дар њисобњои бањисобгирии муњосибї сари ваќт ва пурра ба ќайд гирифта мешаванд.

7. Субъектњои дорои манфиати умум вазифадоранд, ки бањисобгирии муњосибї, њисоботи молиявиро мутобиќи стандартњои байналмилалї ва Ќонуни мазкур амалї намоянд.  

8. Роњбарони субъектњои дорои манфиати умум вазифадоранд, ки хизматрасонии доимоамалкунандаи аудити дохилиро таъсис дињанд.

9. Ташкилотњо, ба истиснои субъектњои дорои манфиати умум, вазифадоранд, ки бањисобгирии муњосибї ва њисоботи молиявиро мутобиќи стандартњои миллї амалї намоянд.

10. Барои ташкилотњои хурде, ки низоми андозбандии соддакардашударо истифода мебаранд, усули соддакардашудаи њисобот ва  бањисобгирии муњосибї муќаррар карда мешавад. 

Моддаи 11.  Роњбари  хизматрасонии муњосибї

1.Роњбари хизматрасонии муњосибї (минбаъд–cармуњосиб) cармуњосиби ташкилот ва ё дигар шахси мансабдоре  мебошад, ки ў бевосита ба роњбари ташкилот итоат намуда, барои ташкили бањисобгирии  муњосибї, сари ваќт ва пурра пешнињод кардани њисоботи молиявї масъул мебошад.

2. Ба вазифаи сармуњосиби дастгоњи маќомоти марказии иљроияи њокимияти давлатї, ташкилотњои давлатї, молиявї ва сањомие, ки аз нисф зиёди сармояи оинномавии онњо њиссаи давлат мебошад, шахсоне таъин карда мешаванд, ки:

 - тањсилоти олии иќтисодї дошта бошанд;

 - собиќаи кории касбиашон аз 5 сол кам набошад.

3. Ба вазифаи сармуњосиби субъектњои дорои манфиати умум шахсоне таъин карда мешаванд, ки сертификати муњосиби касбї дошта бошанд.

4. Сармуњосиби бонкњо, ташкилотњои ќарзї ва молиявии хурд бояд ба талаботи муќаррарнамудаи Бонки миллии Тољикистон љавобгў бошанд.

5. Сармуњосиб мутобиќати амалиёти хољагидориро бо ќонунгузории Љумњурии Тољикистон ва назоратро ба муомилоти молу мулк, дороињо ва иљрои ўњдадорињо таъмин менамояд.

6. Талаби сармуњосиб дар бораи ба расмият даровардани амалиёти хољагидорї, пешнињоди њуљљатњои лозимї ва маълумоти муњосиботї барои њамаи кормандони ташкилот њатмї мебошад.

7. Њуљљатњои пулї ва њисобу китоб, ўњдадорињои молиявї ва ќарзї бе имзои сармуњосиб эътибор надоранд ва барои иљро ќабул карда намешаванд.

8. Шахси масъули моддии ташкилот бо мувофиќаи сармуњосиб ба вазифа таъин ва аз вазифа озод карда, аз як љой ба љойи дигар гузаронида мешавад.

9. Дар сурати вуљуд доштани ихтилофи аќидањо миёни роњбари ташкилот ва сармуњосиб дар мавриди иљрои баъзе амалиёти хољагидорї њуљљатњо танњо дар сурати супориши хаттии роњбари аввали ташкилот, ки ў барои оќибати иљрои чунин амалиёт пурра масъул аст, барои иљро ќабул карда мешаванд.

10. Њангоми аз вазифа озод кардани сармуњосиб њуљљатњо ба сармуњосиби  навтаъингашта (дар сурати набудани ў - ба корманди бо ќарори дахлдор таъиншуда) супурда, дар раванди он њолати бањисобгирии  муњосибї, боэътимодии маълумоти њисоботї аз љониби комиссияи таъсисгардида санљида, санади дахлдор тартиб дода мешавад, ки онро роњбари аввали ташкилот тасдиќ мекунад.

Моддаи 12. Њуљљатњои аввалияи бањисобгирї

1.Тамоми амалиёти хољагидорї, ки ташкилот онро анљом медињад, бояд бо њуљљатњои дахлдор ба расмият дароварда шаванд. Ин њуљљатњо њуљљатњои аввалияи бањисобгирї буда, дар асоси онњо бањисобгирии  муњосибї сурат мегирад.

2. Њуљљатњои аввалияи бањисобгирї ба шарте ќабул карда мешаванд, ки онњо аз рўи шакли тасдиќкардаи маќоми ваколатдори давлатї тартиб дода шуда, маълумоти њатмии зеринро дар бар гирифта бошанд:

- номгўи њуљљат;

- раќами њуљљат;

- санаи тартиб додани њуљљат;

- номи  ташкилот, ки аз номи он њуљљат тартиб дода шудааст;

- мундариљаи амалиёти хољагидорї ё рўйдод;

- воњиди ченаки амалиёти хољагидорї ё рўйдод;

- чекњои мошинањои хазинавї- назоратии дорои хотираи фискалї;

- насаб, ном ва номи падар, мансаби шахсоне, ки барои анљом додани амалиёти хољагидорї ва дурустии барасмиятдарории онњо масъул мебошанд ва имзои шахсии онњо;

- раќами мушаххаси андозсупоранда.

3. Рўйхати шахсонеро, ки њуќуќи имзо кардани њуљљати аввалияи бањисобгириро доранд, роњбари аввали ташкилот дар мувофиќа бо  сармуњосиб  тасдиќ мекунад.

4. Њуљљатњое, ки дар онњо амалиёти хољагидорї бо маблаѓ ба расмият дароварда мешавад, аз тарафи роњбари аввали ташкилот, сармуњосиб ё  шахси ваколатдори  онњо имзо карда мешаванд.

5. Њуљљатњои аввалияи бањисобгирї аз лањзаи анљом ёфтани амалиёти хољагидорї тартиб дода мешаванд.

6. Шахсоне, ки њуљљатњои аввалияи бањисобгириро тартиб дода, имзо кардаанд, онњоро сари ваќт ва хушсифат ба расмият медароранд ва барои  инъикос намудан дар њуљљатњои бањисобгирии муњосибї дар мўњлати муќарраршуда супорида, дурустии маълумоти дар онњо дарљёфтаро таъмин менамоянд.

7. Даровардани ислоњ дар њуљљатњои хазинавї ва бонкї манъ аст. Дар дигар њуљљатњои аввалияи бањисобгирї танњо дар мувофиќа бо иштирокчиёни амалиёти хољагидорї ислоњ дароварда мешавад ва ин ислоњи даровардашуда бо имзои  шахсоне, ки ин њуљљатњоро имзо кардаанд, бо нишон додани санаи даровардани ислоњ тасдиќ карда мешавад.

8. Барои амалї намудани назорат ва батартибдарории маълумот оид ба амалиёти хољагидорї дар асоси њуљљатњои аввалияи бањисобгирї њуљљатњои љамъбастии бањисобгирї тартиб дода мешаванд.

9. Њуљљатњои аввалия ва љамъбастии бањисобгирии муњосибї дар њомилњои коѓазї ва электронї тартиб дода мешаванд. 

10. Њуљљатњои аввалияи муњосибї дар асоси ќонунгузории Љумњурии Тољикистон мусодира карда мешаванд.

11. Сармуњосиб ё шахси мансабдори дигари ташкилот њуќуќ доранд дар њузури шахсоне, ки ин њуљљатњоро мусодира мекунанд, аз њуљљатњо нусха бардоранд.     

Моддаи 13. Ташкилоти касбии муњосибон 

1. Ташкилоти касбии муњосибон тибќи оиннома, шартњо ва ќоидањои сертификатсия ва аккредитатсия амал намуда, бањисобгирии муњосибиро пеш мебарад.

2. Сохтор ва маќоми идоракунии ташкилоти муњосибони касбиро оинномаи он мутобиќи ќоидањои аккредитатсия муайян  менамояд. 

3. Ташкилоти касбии муњосибон њуќуќ дорад:

- дар тањияи санадњои меъёрии њуќуќї оид ба масъалањои  бањисобгирии муњосибї ва њисоботи молиявї иштирок намояд;

- таљрибаи пешќадамро дар соњаи бањисобгирии муњосибї ва њисоботи молиявї љамъбасту тањлил кунад ва такмил дињад.

4.Ташкилоти касбии муњосибон ўњдадор аст:

 - ќоидањои аккредитатсияро риоя намояд;

 - ба маќоми ваколатдори давлатї њисоботро оид ба фаъолияти худ бо тартиби муќарраршуда пешнињод намояд.   

5.Талабот нисбат ба ташкилоти касбии муњосибон инњоянд:

- ба њайати ташкилоти касбии муњосибон бояд мутахассисоне ќабул карда шаванд, ки дар соњаи бањисобгирии муњосибї ё аудит аќаллан ду сол таљрибаи корї дошта бошанд; 

 - риояи Кодекси одоби муњосиби касбї ва таљрибаи байналмилалї барои њамаи аъзои ташкилоти касбии муњосибон њатмї мебошад; 

- низоми тахаcсусии аъзои ташкилот ба ќоида ва шартњои сертификатсия њатман мутобиќ бошад.

Моддаи 14. Фењристи бањисобгирии муњосибї

1. Фењристи бањисобгирии муњосибї бо маќсади сари ваќт танзим намудан ва андўхтани иттилооти дар њуљљатњои аввалияи бањисобгирї ќабулгашта барои инъикос кардан дар њисобњои бањисобгирии муњосибї ва њисоботи молиявї  пешбинї шудааст.

2. Фењристи бањисобгирии муњосибї дар шакли китоби махсус дар вараќањои алоњида ва дигар њомилњои электронї сабт мешавад.

3. Амалиёти хољагидорї дар фењристи бањисобгирии муњосибї муттасил ва мутобиќи њисобњои дахлдори бањисобгирии муњосибї гурўњбандї карда мешаванд.

4. Инъикоси дурусти амалиёти хољагидориро дар фењристи бањисобгирии муњосибї шахсоне, ки онро тартиб дода, имзо кардаанд, таъмин менамоянд.

5. Зимни нигоњдории фењристи бањисобгирии муњосибї он аз ѓайриќонунї ислоњ даровардан њифз карда мешавад. Ислоњи хатоњо дар фењристи бањисобгирии муњосибї асоснок карда, бо имзои шахсе, ки ин ислоњро даровардааст, бо нишон додани санаи даровардани ислоњ тасдиќ карда мешавад.

6. Мундариљаи фењристи бањисобгирии муњосибї ва њисоботи муњосибии дохилї сирри тиљоратї њисобида мешавад.

7. Шахсоне, ки барои гирифтани иттилоот аз фењристи бањисобгирии муњосибї ва њисоботи муњосибии дохилї иљозат доранд, вазифадоранд, ки сирри тиљоратии онро нигоњ доранд.

Моддаи 15.  Бањисобгирии  молу мулк, дороињо ва ўњдадорињо

1. Молу мулк, дороињо  ва ўњдадорињо барои инъикос намудани онњо дар њисобњои бањисобгирии муњосибї  ва њисоботи молиявї аз тарафи ташкилот ба китоби ворида сабт карда мешаванд.

2. Молу мулк ва дороињои воридшуда ба китоби ворида бо тартиби зерин сабт карда мешаванд:

- молу мулки харидашуда - бо роњи љамъ кардани харољоти воќеї; 

- молу мулки ба тарзи ройгон гирифташуда - бо арзиши бозорї дар рўзи ба китоби ворида сабт шудани он;

- молу мулки дар худи ташкилот истењсолшуда - бо арзиши аслии он. 

3.Истењлоки воситањои асосї ва дороињои ѓайримоддї новобаста ба натиљањои фаъолияти хољагї дар давраи њисоботї ба њисоб гирифта мешаванд.

4. Тартиби дигари даромад намудани молу мулк, аз љумла бо роњи захиракунонї, дар њолатњое иљозат дода мешавад, ки санадњои меъёрии маќоми ваколатдори давлатї  пешбинї карда бошанд.

5. Бањисобгирии муњосибии њисобњои асъории ташкилотњо ва амалиёт бо асъори хориљї ва миллї дар асоси њисоби асъори хориљї бо ќурби мубодилавии Бонки миллии Тољикистон дар рўзи гузаронидани амалиёт амалї мегардад.

Моддаи 16. Барўйхатгирии молу мулк, дороињо ва ўњдадорињо

1. Барои таъмини боэътимоди маълумоти бањисобгирии муњосибї ва њисоботи молиявї ташкилотњо ўњдадоранд, ки молу мулк, дороињо ва ўњдадорињояшонро ба рўйхат гиранд. Дар асоси он мављудияти ин молу мулк, њолат ва нархгузории онњо санљида, бо њуљљатњо тасдиќ карда мешаванд.

2. Тартиб ва мўњлати барўйхатгирии молу мулк, дороињо ва ўњдадорињоро роњбари ташкилот муайян мекунад, ба истиснои њолатњое, ки  барўйхатгирї њатмї  мебошад.

3. Дар њолатњои зерин барўйхатгирї њатмї мебошад:

- њангоми супурдани молу мулк ба иљора ва хариду фурўш;

- пеш аз тартиб додани њисоботи солонаи муњосибї;

- њангоми  дигар шудани шахсони масъули моддї;

- њангоми ошкор гардидани њолати дуздї, сўиистифода ва ё хароб кардани молу мулк;

- њангоми офатњои табиї, сўхтор ва ё њолатњои дигари фавќулодда;

- њангоми азнавташкилдињї, људо кардан ё барњамдињии ташкилот;

- дар њолатњои дигари пешбининамудаи ќонунгузорї.

4. Њангоми барўйхатгирї фарќи муайяншудаи байни мављудияти воќеии молу мулк, дороињо ва нишондињандањои бањисобгирии муњосибї дар њисобњои бањисобгирии муњосибї аз рўи тартиби зерин инъикос карда мешавад:

 - молу мулк ва дороињои зиёдатї дар китоби ворида навишта шуда, маблаѓи дахлдор ба натиљањои молиявии ташкилот гузаронида мешаванд;

- камомади молу мулк ва дороињо, вайроншавии он дар њудуди меъёри камшавии табиї аз њисоби истењсолот ё муомилот ва дар сурати зиёда аз меъёр будан аз  њисоби шахси гунањкор љуброн карда мешавад. Агар шахсони гунањкор муайян нашуда бошанд ё ки суд рўёнидани товони зиёнро аз њисоби онњо рад намояд, пас камомади молу мулк, дороињо ва молу мулки вайроншуда аз натиљаи молиявии ташкилот аз њисоб бароварда  мешавад.

5. Њангоми ошкор гардидани дуздї, камомад, ќасдан нобуд ё хароб намудани арзишњои моддї, товони зиён аз њисоби шахси гунањкор  ситонида  мешавад.

Моддаи 17. Таркиби њисоботи  муњосибї

1. Таркиби њисоботи муњосибї оид ба бањодињии њолати молиявї аз молу мулк, дороињо, ўњдадорињо ва сармоя иборат мебошад.   

2. Њамаи ташкилотњо вазифадоранд, ки дар асоси маълумотњои њисоби таркибї ва њисоби тањлилї њисоботи муњосибиро тартиб дињанд.

3. Таркиб ва њаљми њисоботи муњосибиро барои ташкилотњо маќоми ваколатдори давлатї муќаррар менамояд.

4. Ба ташкилотњои нашрия дар матбаањо зиёд кардан, тайёр намудан  ва ба фурўш баровардани вараќањо ва шаклњои њисоботи муњосибї ва  молиявї бе иљозати хаттии маќоми ваколатдори давлатї манъ аст.

Моддаи 18. Соли њисоботї

1. Барои њамаи ташкилотњо соли њисоботї барои њисоботи молиявї аз 1 январ то  31 декабр шуморида мешавад.

2. Барои ташкилотњои азнавташкилшуда соли аввали њисоботї давраи аз рўзи баќайдгирии давлатї то 31 декабр шуморида мешавад.

3. Њисоботи њармоња ва семоња фосилавї буда, бо љамъбасти афзоишї аз аввали соли њисоботї тартиб дода мешавад.

Моддаи 19. Тартиб ва мўњлати пешнињод кардани њисоботи  муњосибї

1. Њамаи ташкилотњо (ба истиснои ташкилотњои буљетї) њисоботи солонаи муњосибиро мутобиќи њуљљатњои таъсисї ба муассисон ё соњибони молу мулк пешнињод менамоянд.

2. Вазорату идорањо њисоботи љамъбастии муњосибии семоња ва солонаро ба маќоми ваколатдори давлатї дар мўњлатњои муќарраркарда месупоранд.

3. Маќомоти дигари њокимияти давлатї, бонкњо ва дигар истифодабарандагон њисоботи муњосибиро мутобиќи ќонунгузории Љумњурии Тољикистон пешнињод менамоянд.

4. Ташкилотњои буљетї њисоботи њармоња, семоња ва солонаи муњосибиро ба маќоми болої дар мўњлатњои муќарраркардаи онњо месупоранд.

Моддаи 20. Нигоњдории њуљљатњои бањисобгирии муњосибї

1. Ташкилотњо вазифадоранд, ки њуљљатњои аввалияи бањисобгирии муњосибї, њисоботи молиявї ва фењристи бањисобгирии муњосибиро дар њомилњои коѓазї ва ё электронї дар мўњлатњои муќаррарнамудаи ќонунгузории Љумњурии Тољикистон нигоњ доранд. 

2. Барои ташкили нигањдории бањисобгирї, фењристи бањисобгирии муњосибї ва њисоботи молиявї роњбар ва сармуњосиби ташкилот масъул мебошанд.

Моддаи 21. Сирри  муњосибї

1. Маълумоти њуљљатњои аввалия ва фењристи бањисобгирии муњосибї сирри тиљоратї ба њисоб рафта, онро танњо шахсоне, ки иљозати роњбари аввали ташкилотро доранд ва шахсони мансабдори маќомоти давлатї тибќи ќонунгузории Љумњурии Тољикистон дастрас карда метавонанд.

2. Шахсоне, ки ба сирри тиљоратї дастрасї доранд, барои ошкор сохтани он  тибќи ќонунгузории Љумњурии Тољикистон љавобгар мебошанд.

БОБИ 3.

ЊИСОБОТИ МОЛИЯВЇ

Моддаи 22. Њисоботи молиявї

1. Њисоботи молиявї маълумотро дар бораи њолати молиявї, натиљаи фаъолият ва таѓйироти вазъи молиявии ташкилотњо, ки мутобиќи стандартњои байналмилалї ва ё миллї тайёр карда шудаанд, дар бар мегирад. Ташкилотњо ўњдадоранд, ки барои њар як давраи њисоботї њисоботи солонаи молиявї ва фосилавиро мутобиќ ба стандартњои  байналмилалї ё миллї тартиб дињанд.

2. Ќоидањои тартиб додани њисоботи молиявї ва талаботи иловагї ба он тибќи стандартњои байналмилалї ё миллї ва талаботи ќонунгузории Љумњурии Тољикистон дар бораи бањисобгирии муњосибї ва њисоботи молиявї муќаррар карда мешаванд.

3. Њаљм, шакл ва тартиби тайёр намудани њисоботи молиявии субъектњои дорои манфиати умум, ба истиснои  ташкилотњое, ки дар ќисми 4 моддаи мазкур пешбинї гардидаанд, тибќи стандартњои байналмилалї ва Ќонуни мазкур муайян карда мешаванд. 

4. Њаљм, шакл ва тартиби тайёр намудани њисоботи молиявии бонкњо, ташкилотњои ќарзї ва молиявии хурдро Бонки миллии Тољикистон муайян менамояд.

5. Њисоботи молиявиро роњбари аввали ташкилот  ва сармуњосиб имзо мекунанд. 

Моддаи 23. Пешнињоди њисоботи молиявї

1. Њисоботи молиявї бо пули  миллии Љумњурии Тољикистон тартиб дода  мешавад.

2. Ташкилот њисоботи молиявиро ба муассис тибќи њуљљатњои таъсисї ва маќоми ваколатдори давлатии соњаи омор дар љои ќайди давлатї пешнињод менамояд.

3. Љамъиятњои сањомї ва дигар ташкилотњое, ки њисоботи молиявиро тибќи стандартњои байналмилалї тартиб медињанд, вазифадоранд њисоботи молиявии солонаро бо хулосаи аудиторї бо тартиб ва дар мўњлати  муќаррарнамудаи маќоми ваколатдори давлатї ба мањфуздоранда  пешнињод намоянд. 

4. Ташкилотњо њисоботи молиявиро то 30 апрели соли баъд аз соли њисоботї пешнињод менамоянд.

Моддаи 24. Нашри њисоботи молиявї

Љамъиятњои сањомї, бонкњо ва дигар ташкилотњои ќарздињї, суѓуртавї, биржањо, Агентии давлатии суѓуртаи иљтимої ва нафаќа, фондњои сармоягузорї ва дигар фондњое, ки аз њисоби маблаѓњои шахсї, љамъиятї ва давлатї ташкил шудаанд, вазифадоранд њисоботи солонаи молиявиро дар мўњлати на дертар аз 1 июни соли баъд аз соли њисоботї аз њисоби худашон дар воситањои ахбори омма  нашр намоянд.     

БОБИ  4. 

ТАНЗИМ  ВА НАЗОРАТИ НИЗОМИ  БАЊИСОБГИРИИ МУЊОСИБЇ ВА

ЊИСОБОТИ МОЛИЯВЇ

Моддаи 25. Танзими  бањисобгирии муњосибї ва њисоботи молиявї 
1. Бањисобгирии муњосибї ва њисоботи молиявї аз тарафи маќоми ваколатдори давлатї ба танзим дароварда мешавад. 

2. Танзими давлатии низоми бањисобгирии муњосибї ва њисоботи молиявии бонкњо, ташкилотњои ќарздињї ва молиявии хурд аз тарафи Бонки миллии Тољикистон амалї карда мешавад.

Моддаи 26. Назорат дар соњаи бањисобгирии муњосибї ва њисоботи молиявї 

1. Назорат дар соњаи бањисобгирии муњосибї ва њисоботи молиявї  дар шакли санљиш гузаронида мешавад.

2. Санљиш дар соњаи бањисобгирии муњосибї ва њисоботи молиявї тибќи Ќонуни мазкур ва Ќонуни Љумњурии Тољикистон «Дар бораи санљиши фаъолияти субъектњои хољагидор дар Љумњурии Тољикистон»  гузаронида мешавад.

БОБИ 5. 

МУЌАРРАРОТИ ХОТИМАВЇ

Моддаи 27. Љавобгарї барои  риоя  накардани Ќонуни мазкур 
Шахсони воќеї ва њуќуќї барои риоя накардани Ќонуни мазкур тибќи ќонунгузории Љумњурии Тољикистон ба љавобгарї кашида мешаванд.

Моддаи 28. Дар бораи аз эътибор соќит намудани Ќонуни Љумњурии Тољикистон  «Дар бораи бањисобгирии  муњосибї»
Ќонуни Љумњурии Тољикистон аз 14 майи соли 1999 «Дар бораи бањисобгирии муњосибї» (Ахбори Маљлиси Олии Љумњурии Тољикистон, с.1999, №5, мод. 63; с. 2006, №11, мод. 473) аз эътибор соќит дониста шавад.

Моддаи 29. Тартиби мавриди амал  ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

